
Opis na pozicijata

2003

Efekti od 

Aktiva

Tekovni sredsta

Pari~ni sredstva i hartii od vrednost

94

0

94

Kratkoro~ni pobaruvawa i finansiski 

vlo`uvawa

414

0

414

Aktivni vremenski razgrani~uvawa

54,929

0

54,929

Vkupno tekovni sredstva

55,437

0

55,437

Postojani sredstva

Materijalni vlo`uvawa

1,751

0

1,751

Vkupno postojani sredstva

1,751

0

1,751

Vkupna aktiva

57,188

0

57,188

Pasiva

Tekovni obvrski

Kratkoro~ni obvrski i finansiski 

vlo`uvawa

Kratkoro~ni obvrski i finansiski 

vlo`uvawa

55,026

55,026

Pasivni vremenski razgrani~uvawa

411

0

411

Vkupno tekovni obvrski

55,437

0

55,437

Izvori na kapitalni sredstva

Dr`ven javen kapital

1,751

0

1,751

Vkupno izvori na kapitalni sredstva

1,751

0

1,751

Vkupna pasiva

57,188

0

57,188

    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Број 09-80/7

Скопје,18.02.2005 година                               

КонеЧен ИзвеШатај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Органот на Општина Битола  за 2003 година, кои се прикажани на страните од 10 до 12. 

2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.

3. Државниот завод за ревизија има вршено ревизија на финансиските извештаи и има издадено извештај за финансиските извештаи на Органот на Општина Битола  за 2000 годината.

4. Ревизијата од точка 1 на овој Конечен извештај, е извршена во периодот од 24.11.2004 година до 19.01.2005 година, од страна на тим на Државниот завод за ревизија во состав:

· Танка Блажевска - Помошник на главниот државен ревизор

· Љубица Тошевска - ревизор

· Марина Величковска - ревизор

· Марина Блажеска - ревизор и

· Милан Ракиќ - помлад ревизор

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:

· Д-р Златко Вршковски, градоначалник на Општина Битола во периодот до 31.12.2003 година.

6. Одговорност на ревизорите е да го издадат овој Конечен извештај, прикажан на страните од 1 до 9, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и

· дали е остварено наменско и законско користење на средствата кои преставуваат државни расходи.

8. Заради поголема прегледност извршено е групирање на ставките и позициите од финансиските извештаи во пошироки категории.

9.  Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија. Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

10. На ден 14.02.2005 година добиени се забелешки под архивски број  09-80/5 за констатациите на точките од 10.3., 10.4.1.и 10.4.2. од Претходниот извештај, за извршената ревизија на финансиските извештаи за 2003 година на Органот на Општина Битола. Забелешките се разгледани, при што е одлучено да не се прифатат од причини што од страна на Градоначалникот на Општина Битола дадени се само  писмени објаснувања во кои се дадени причините за констатираните наоди или состојби, но не и докази со кои би ги оспориле. 

11. Со ревизијата на финансиските извештаи на Органот на Општина Битола дадени како составен дел во овој Конечен извештај, ревизијата го утврди следното:

11.1. Органот надлежен за надзор врз работата на Општината не го извести Државниот Завод за ревизија за превземените мерки во врска со наодите од  Конечениот извештај за 2000 година, согласно Законот за државна ревизија. Истиот не е разгледан  од страна на Советот на Општина Битола, ниту пак се превземени мерки за отстранување на констатираните наоди и неправилности. 

11.2. Согласно известувањето на Министерството за финансии од јули 2003 година, сметките на фондовите и другите наменски сметки на општината се затворени и состојбата на паричните средства  се уплатени на сметката на буџетот на општината. На 31.12.2003 година општината има изготвено консолидирани финансиски извештаи за Буџетот и Органот  на општината со што наменските сметки и фондовите  се содржани во форма на програми. Колоната на  претходната 2002 година од  финансиските извештаи не ги содржи податоците за трошењето на средствата на фондовите и наменските сметки поради што не се компатибилни за споредба.  

11.3. Постојниот  статут на општината, актите за организација и работа и актите за систематизација на работните места на општините не се  усогласени со одредбите на Законот за локалната самоуправа (Сл.весник на РМ бр. 5/02) најдоцна во рок од шест месеци од денот на  неговото влегување во сила. Согласно истиот закон, постојните управни и административни органи на општините не се  организирани во општинска администрација согласно овој закон, во рок од три месеци од денот на донесувањето на нови акти за организација и работа и актите за систематизација на работните места.

11.4.  Со ревизијата на поодделните позиции на Билансот на приходи и трошоци за 2003 година утврдено е следното:

11.4.1.  Позицијата плати, наемнини и надоместоци е преценета во вкупен износ од 713 илјади денари за кој износ е потценет и вишокот на приходи над расходи  поради следното:

· Спротивно на Законот за локална самоуправа, по  Решение на  Комисијата за мандатни прашања на Советот на општината, во вкупен износ од 410 илјади денари исплатено е за дополнителен ангажман на претседателите на работните тела по 800 денари и  за членовите на работните тела по 700 денари  по одржана седница. Со истото Решение исплатено е на претседавачот на советот месечен паушал од 6.000 денари за свикување и раководење со седниците на Советот, организацијата и работата на Советот и работните тела во вкупен износ од 91 илјади денари. 

· Исплатен е месечен паушал на градоначалникот од 15 илјади денари во вкупен износ од 212 илјади денари што е спротивно на Законот за платите и другите надоместоци на пратениците во Собранието на РМ и другите избрани и именувани лица во Републиката. 

· Општина Битола  нема донесено Правилник за плати, надоместоци на плати и други примања и Решенија за плати на вработените. Пресметката на платите во Општината  се врши  по добиените инструкции од Министерството за финансии  за изработка на плата по УНР.

· Платата на секретарот на советот и градскиот архитект, е пресметана по коефициент  5,442  утврден за пресметка на плати за избраните функционери, а не согласно коефициентот утврден за вработените во управните и административните органи на ЕЛС кој изнесува 3,357 според упатството од  Министерството за финансии. Платата на секретарот на советот и на главниот архитект треба да се пресметува и исплатува согласно Законот за исплата на плати и интерни акти на ЕЛС со оглед дека со последните измени во  Законот за плати на именуваните и избраните лица во РМ истиот не се применува за овие функции иако се избрани и именувани лица  од органите на ЕЛС.

11.4.2.  На Позицијата стоки и други услуги ревизијата го констатира следното:

· Ставката Материјали не е реално и објективно прикажана за вкупен износ од 302 илјади денари поради евидентирање на направени  трошоци за репрезентација (новогодишни честитки, сок, кафе), за кој износ не е  реално и објективно прикажана и Ставката - Други оперативни расходи.

· Ставката Други оперативни расходи е преценета во вкупен износ од 607 илјади денари поради исплата на месечен инспекциски додаток од 24 илјади денари нето, 4 илјади денари персонален данок или 28 илјади денари бруто, во вкупен износ од 336 илјади денари по Одлука на Градоначалникот без законски основ. Во преамбулата на оваа Одлука е наведен членот 43 од Законот за локална самоуправа (Сл.весник број 52/95) и член 61 од Статутот на Општина Битола кои не го регулираат и даваат правото за исплата на ваков вид на надоместок.

Исплатаен надоместок во вкупен износ од 271 илјади денари на Градоначалникот, на дел од вработените во подрачната единица на Министерството за финансии и дел од вработените од Општината, без законски основ а по Решение на Градоначалникот. 

·  Ревизијата има обврска да обелодени дека во 2003 година во вкупен износ од 8.881 илјади денари со судско решение и  вонсудска спогодба исплатено е на АДГ Гранит. Предметот бил обврска за исплата на Фондот за локални патишта со жиро-сметка 300-060000005174 од минати години за реализација на програми кои биле под надлежност на ЈП за стопанисување со стамбен и деловен простор. Финансиската служба на Министерството за финансии не е информирана за каков долг се работи , од кои програми и која е причината што обврската не била измирена навреме. За исплата на овие средства не се буџетирани средства.

· На Ставката Трансфери до домаќинства и физички лица  во 2003 година искажани се извршените плаќања (трансфери)  за трошоците на уличното осветлување на градот Битола кон  ,,Електро-дистрибуција,, Битола во вкупен износ од 18.744 илјади денари, без фактури, со месечни износи кои преставуваат дел од одреден процент на префрлените средства од средствата што Електро-дистрибуција ги наплатила од сметките на граѓаните и ги префрлила на Општината. Фактурите за улично осветлување од Електро-дистрибуција  се приложени на крајот од годината за кои ревизијата изразува сомневање за нивната комплетност поради неажурно тековно книжење на истите. 

· Треба да се истакне дека на Ставката Трансфери до домаќинства и физички лица, направени се  трошоци за осветлување на улиците и новогодишно осветлување на градот  во вкупен износ од 2.487 илјади денари од неколку добавувачи, за кои услуги освен доставената фактура не е приложена друга поткрепувачка документација за настанатиот расход  (работен налог, испратница и слично).

11.4.3.   На Позицијата  купување на капитални средства ревизијата го констатира следното:

· Ставката Основно и специјално одржување е преценета во вкупен износ од 6.748 илјади денари поради извршено плаќање на добавувачите без поткрепувачка документација и без градежни ситуации за извршените работи и тоа на ЈКП Нискоградба Битола во износ од  3.743 илјади денари, на ГП Маврово 2.005 илјади денари и на ЈП Македонија пат во износ од 1.000 илјади денари. При нивното евидентирање во сметководствената документација тие се евидентираат и на долговната и на потражната страна од ставката на Обврски кон добувувачите со што не е прикажан ефектот од извршеното плаќање.

· Трошоците на ставката Основно и специјално одржување не е реално и објективно прикажана  во вкупен износ од 1.000 илјади денари за кој износ не е реално и објективно прикажана Позицијата од  приходите - трансфери и донации, поради погрешно евидентирање на исплата по  ситуација на АДГ Маврово и на страната должи и на страната побарува на ставката - основно и специјално одржување од трошоците при што не е прикажан  ефектот на настанатите трошоци. 

·  Ставката Основно и специјално одржување е преценета   поради евидентирање на цесии и асигнации во вкупен износ од 4.000 илјади денари од кои 2.000 денари на ЈКП Нискоградба и 2.000 илјади денари се на ЈП Водовод  со кои што Општината  обврските кон овие добавувачи ги измирува преку други субјекти, а при тоа  не  е прилжена сметководствена документација - градежни ситуации за настанат должничко доверителен однос. При нивното евидентирање во сметководствената документација тие се евидентираат и на долговната и на потражната страна од ставката на добувувачите со што не се прикажува ефектот од извршеното плаќање.

·  Ставката Основно и специјално одржување во потставката -одржување на мостови е преценета во вкупен износ од 600 илјади денари поради исплата по фактура на  претпријатието Маџер МБ за изработка на руски крст,  за која изработка не е приложена веродостојна сметководствена документација и спецификација на потрошените материјали и извршените услуги.

· Ревизијата има обврска да обелодени дека во 2003 година во Општина Битола во форма на програми се реализирале седум програми за работа. Реализацијата и надзорот на три програми  од нив и тоа на: програмата за одржување на комунални објекти и инсталации, програмата  за фондот за патишта и програмата за уредување на градежно земјиште, Советот на Општината ја има доверено на ЈП за стопанисување со стамбен и деловен простор од Битола. Јавното претпријатие ја има спроведувано постапката за избор на изведувачи, договорите за работа со изведувачите ги има потпишано Директорот на ЈП а при тоа Градоначалникот на Општина Битола како инвеститор на изведените работи при реализација на Програмите ги нема потпишано градежните ситуации, освен налозите за плаќање. Со ваквиот начин на работа принципот на раграничување на должностите и контролата над извршените работи во Општината не е запазен од причини што Директорот на Јавното претпријатие кој ја застапувал Општината во деловните односи со надворешните субјекти за овие програми е во исто време и член на Советот на општината, член на Одборот за финансии и буџет, Претседател на Одборот за јавни и комунални дејности и член на Одборот за урбанизам и заштита на животната средина.    

Програмата за уредување на градежното земјиште до 30.06.2003 година како и сите трансакции и евиденции  се реализирале преку жиро сметка на ЈП за стопанисување со стамбен и деловен приостор за кој период е изготвена посебна годишна пресметка која не е вклучена во Буџетот на Општината и за која е изготвен посебен ревизорски извештај. 

11.5. Со извршената ревизија на позициите на Билансот на состојба на ден 31.12.2003 година на утврдено е следното:

11.5.1 Спротивно на Правилникот за начинот и роковите за вршење на попис и усогласување на сметководствената со фактичката состојба ревизијата констатира дека е извршен попис само на опремата и ситниот инвентар во Општината а не е извршен попис на паричните средства, залихите на материјали, на побарувањата и на обврските, поради што ревизијата не е убедена во реалноста и објективноста на овие Позиции од Билансот на состојба. 

11.5.2 Ревизијата е обврзана да напомене дека Позицијата материјални средства не е реално и објективно прикажана од причини што постоењето на капитални средства и сите зголемувања на капиталните средства по основ на нови вложувања не се евидентирани во финансиските извештаи како позиции од Билансот на состојба како во активата така и во пасивата како извори на капитални средства за 2003 година и за годините кои и претходат, ниту пак на друг начин истите се прикажани.

Општина Битола нема извршено попис на локалните патишта и улици како и на останатите капиталните вложувања и инвестирања на ден 31.12.2003 година, поради што од истите причини ревизијата е на мислење дека не е реално и објективно прикажана позицијата Државен јавен капитал.

11.5.3 Позицијата Краткорочни обврски и финансиски вложувања - Ставката Обврски кон добавувачите не е реално и објективно прикажана од причини што Подрачната единица на МФ која врши сметководствено евидентирање на настанатите трансакции ги има евидентирано како обврски само оние градежни ситуации и  фактури кои се разгледани од Одборот за комунални дејности од Програмата за одржување на комунални објекти и инсталации.  Во текот на 2003 година не се евидентирани неисплатените обврски кон добавувачите од  Програмата од фондот за патишта и Програмата од надоместот за уредување на градежно земјиште. Од испратените и вратени конфирмации од страна на Државната ревизија се констатира дека обврските на општината се многу поголеми од искажаните во сметководствената евиденција од што може да се заклучи дека општината Битола нема точна евиденција и преглед за вистинските обврски кон добавувачите и дел од плаќањата ги врши по добивање на информациија за обврската од самите добавувачи, а за програмата за надомест за уредување на градежното земјиште за која воопшто не се евидентирани инфоремацијата за обврската ја добива од Директорот на ЈП за стопанисување со стамбен и деловен простор. Од горе наведените причини не е реално и објективно прикажана и Позицијата Активни временски разграничувања.

11.6. Со увид во дел од предметите за  примената на Законот за јавни набавки ревизијата констатира дека не е спроведена постапка за јавна набавка во вкупен износ од 40.783 илјади денари и тоа по следните основи:

· набавено е масло за горење во вкупна вредност од 306 илјади денари;

· набавка се материјали за репрезентација во вкупен износ од 241 илјади денари;

· набавка на канцелариски материјали во вкупен износ од 268 илјади денари;

· поправка и сервисирања на возилата во вкупен износ од 306 илјади денари од еден добавувач;

· набавен е репрезантативен материјал  (роковници ,пенкала, календари) во вкупен износ од 336 илјади денари;

· При избор на Агенција за обезбедување во вкупен износ од 425 илјади денари, 

· Набавен е светлечки материјал во износ од 143 илјади денари и светлечки фигури во износ од 142 илјади денари; 

· Монтирани се сијалици во износ од 230 илјади денари и направено новогодишно осветлување во износ од 423 илјади денари; 

· Извршена демонтажа и санација на светлечки фигури во износ од  289 илјади денари; 

· Извршено е осветлување на кејот на реката Драгор во износ од 155 илјади денари ;

· Извршена замена на сијалици во износ од 179 илјади денари; 

· Дел на  извршени работи на улицата широк сокак во износ од 800 илјади денари;

· Извршени работи за објект стара чаршија во износ 565 илјади денари;

· Реализација на дел од програмите на Општина Битола: за зимска служба, крпење на дупки, изградба на канализациони мрежи , вертикална сигнализација и слични градежни зафати во текот на 2003 година во вкупен износ од 25.500 илјади денари; 

· Реализација на дел од програмите на Општина Битола: за зимска служба, крпење на дупки, вертикална и хоризонтална сигнализација во текот на 2003 година во вкупен износ од 10.475 илјади денари; 

11.7. Вкупниот ефект од изнесените наоди во точката од 11.1. до 11.5.  е потценување на вишокот на приходи за износ од 12.668 илјади денари денари, поради преценување на трошоците во износ од 11.668 илјади денари и потценување на приходите  за 1.000 илјади денари. 

12. Според наше мислење, а поради значајноста на  наодите изнесени во точката од 11.1. до 11.5; финансиските извештаи не ја претставуваат вистинито и објективно финансиската состојба на сметката на Органот на Општина Битола на ден 31-ви Декември 2003 година и резултатот на финансиските активности за 2003 година, во согласност со важечката законска регулатива.

13. Според наше мислење, а поради значајноста на  наодите изнесени во точките од 11.1 до 11.6 погоре, не е остварено законско и наменско користење на средствата во финансиските трансакции кај сметката на Органот на Општина Битола.

Предлози и мерки

1.  Согласно Законот за државна ревизија органот надлежен за надзор на работењето на Општината да преземе мерки за отстранување на констатираните  неправилности над материјалното и финансиско работење констатирани од Државниот завод за ревизија и за истите да го извести во законски предвидениот рок;

2. Да се превземат мерки за отстранување на сите недоследности спротивни на законските решенија при изготвувањето на платата на општинската администрација и надоместоците на членовите на советот;

3.  Согласно Законот за локална самоуправа Советот да воведе  систем на мерки за контрола над материјалното и финансиското работење во Општината со што реално би се искажала состојбата на средствата и изворите на средствата, побарувањата и обврските во финансиските извештаи.

4. Согласно законските решенија  да се изврши разграничување на должностите на лицата  во работните тела на советот (одбори и комисии);

5.  Општината да изврши комплетен попис согласно Правилникот за начинот и роковите за вршење на попис со кој ќе бидат опфатени сите капитални средства  и опрема, залихи, парични средства, побарувања и обврски; и да се изврши усогласување на сметководствената со фактичката состојба утврдена по попис.

6. Да се почитуваат одредбите од Законот за јавни набавки. 

	
	Овластен државен ревизор

	
	

	Скопје, 16.02.2005
	Танка Блажевска

РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 09-80/16
Скопје, 28.03.2005 година                               

Врз основа на член 27 став 6, 7 и 8 од Законот за државна ревизија (“Сл. весник на РМ” број 73/2004 - пречистен текст) и добиен Приговор по Конечен Извештај за извршена ревизија на Орган на општина Битола за 2003 година под број 08-97/11 од 17.03.2005 година, Главниот државен ревизор на Државниот завод за ревизија го донесува следното

Р Е Ш Е Н И Е

по поднесен приговор на Конечен извештај
1.Приговорот на точките 11.4.1., 11.4.2, 11.5.1, 11.5.2, и точка 11.6. став 1, 2, 3, 6, 7, 8, 9, 10, 11, 14 и 15 од Конечниот извештај за извршена ревизија на Орган на Општина Битола  за 2003 година не се прифаќа; приговорот на точката 11.4.3. став 3 од Конечниот извештај делумно се прифака и приговорот на наодот изнесен во точката  11.4.3. став 4  од Конечниот извештај целосно се прифака.

2.Решението по доставениот приговор на Конечниот извештај претставува прилог на конечниот извештај и  интегрално се интерпретира во годишниот извештај.

       3.Ова решение влегува во сила со денот на донесувањето.

О б р а з л о ж е н и е,

Против конечниот извештај на овластениот државен ревизор за извршена ревизија на Орган на Општина Битола за 2003 година, поднесен  е  приговор број 08-97/11 од 17.03.2005 година.

Образложенијата за прифакање, односно неприфаќање на приговорите се следните:
1. Приговорот на наодот од точката 11.4.1. и  11.4.2.  од  Конечниот извештај кој се повикува на приговорот на Конечниот извештај на Буџетот на општина Битола не се прифаќа, од истите причини за кои е дадено образложение во Решениет по приговорот на ревизорскиот извештај за Буџетот на општината Битола. За наодите под точка 11.4.1 која се однесува на  позицијата - Плати, наемнини и надоместоци ревизијата има дадено образложение во точката 3 од истото Решение, а за констатациите и наодите во точката 11.4.2. од позицијата -Стоки и други услуги за алинеја 2 е даден одговор во точка 4 од Решението на Буџетот, за алинеја 3 во точка 7 од истото Решение.  За останатите алинеи  од точката 11.4.2. општината нема  дадено приговор.
2. Приговорот по точката 11.4.3. став 3 од Конечниот извештај кој се однесува на евидентирање на цесии и асигнации во вкупен износ од 4.000 илјади денари од кои 2.000 илјади денари на ЈКП Нискоградба и 2.000 илјади денари на ЈП Водовод, без приложена сметководствена документација, делумно се прифаќа, поради дополнително доставени докази (градежни ситуации за настанат должничко доверителен однос) кои ги оправдуват настанатите расходи, но не и неевидентирањето на вложувањата како материјални средства и капитал. Ваквата пракса на ненавремено евидентирање на настаните без соодветна сметководствена документација има за ефект неправилно и некомплетно евидентирање на документацијата во деловните книги поради што се нецелосни, некоплетни и неажурни и истите не го  презентираат хронолошки временскиот редослед на финансисиките трансакции (вложувања, обврски и слично), како и капиталниот  имот стекнат со овие инвестирања.  
3. Приговорот на наодот изнесен во точката  11.4.3. став 4  од Конечниот извештај кој се однесува на исплата на фактура во вкупен износ од 600 илјади денари на претпријатието “Маџер МБ”  за изработка на руски крст за која не е приложена веродостојна сметководствена документација во текот на ревизијата,  се прифаќа поради дополнително доставени докази (Одлука за формирање Организационен одбор за возобновување на споменикот ““Руски крст”, Одлука за формирање Надзорен одбор, Договор со Министерството за култура, работен налог и градежна книга) кои ја оправдуват основаноста на направените расходи. 
4. Приговорот на наодот изнесен во точката 11.5.1. и 11.5.2 од Конечниот извештај а кои се однесуваат на неизвршениот попис на паричните средства, залихите на материјали, побарувањата, обврските како и на локалните патишта, улици и капитални вложувања не се прифаќа од причина што истиот преставува законска обврска на државниот орган (општината), а не на  други претпријатија и институции и фактичката состоојба утврдена со попис да се прикаже во сметководствената евиденција на општината која што го врши финансирањето.
5. Приговорот на наодот изнесен во точката 11.6. став 1, 2, 3, 6, 7, 8, 9, 10, 11, 14 и 15 од Конечниот извештај, а кои се однесуваат на примената на Законот за јавни набавки,  не се прифаќа од причини што истиот не ги исклучува овие набавки за Единиците за локална самоуправа ниту пак Записниците од Советот на општинанта преставуваат доказ дека е спроведена постапка за јавна набавка.
6. Приговорот на точка 13 од Претходниот извештај не се прифаќа од причини што истата го искажува ревизорското мислење и не е предмет на приговор од страна на субјектите.
Согласно горенаведеното, се одлучи како во диспозитивот на ова Решение.
Скопје, 24.03.2005 година                                Главен државен ревизор,










Методија Тошевски







"Mar{al Tito"br. 12/3;

Palata Makedonija - Skopje 

Ovlasten dr`aven revizor 

tel. 02 3262 - 211; faks 02 3126-311

